
Na osnovu člana 17. stav (1) tačke 17. i 22., a u vezi sa članom 19. Zakona o Visokom sudskom i tužilačkom vijeću Bosne i Hercegovine („Službeni glasnik BiH“ br. 25/04, 93/05, 48/07 i 15/08) i člana 4. stav (2) Pravilnika o orijentacionim mjerilima za rad sudija i stručnih saradnika u sudovima u BiH („Službeni glasnik BiH” br. 2/14, 8/14, 2/16, 7/16, 56/16, 25/17 i 18/20), Visoko sudsko i tužilačko vijeće Bosne i Hercegovine, na sjednici održanoj 08. i 09.02.2023. godine, je donijelo
S M J E R N I C E 
za izradu godišnjeg narativnog izvještaja o radu sudova
- Prečišćeni tekst 
 -
Visoko sudsko i tužilačko vijeće Bosne i Hercegovine (u daljem tekstu: „VSTV BiH“) redovno obrađuje statističke podatke o radu sudova. Sudovi su u obavezi da VSTV BiH izvještaj o radu dostave najkasnije do 15. februara za prethodnu godinu.

Sudovi izvještaj o radu dostavljaju putem Statističkih tabela za izvještavanje sa statističkim podacima o radu suda i putem narativnog izvještaja o radu sa obrazloženjima svojih rezultata rada u izvještajnom periodu

Izvještaj treba da obuhvati podatke i njihovu analizu za slijedeće segmente rada suda: 
1. Unutrašnja organizaciju i kadrovska osposobljenost suda (organizacija odjela, broj sudija po odjelima, sistematizacija i popunjenost suda, odsustva sudija, materijalni status suda);
2. Ostvarenje norme u izvještajnom periodu (ostvarena kolektivna norma suda, ostvarenje norme za svakog sudiju i stručnog saradnika u općinskim sudovima, obrazloženje ostvarenja kolektivne norme manje od 100%, obrazloženje razloga ostvarenja pojedinačne norme sudija i stručnih saradnika koja je manja od 100%);
3. Ostvareni kvalitet u izvještajnom periodu (ukupni broj donijetih odluka u sudu u odnosu na koje se može uložiti pravni lijek, ukupni broj potvrđenih, preinačenih, preinačenih odluka po pravnom lijeku nakon održanog pretresa ili glavne rasprave i ukinutih odluka u sudu, podaci o ostvarenom kvalitetu za svakog sudiju, razlozi za značajne promjene u ostvarenom kvalitetu u odnosu na prethodnu godinu);
4. Ostvareni rezultati u izvještajnom periodu u pogledu broja riješenih i neriješenih  predmeta (broj riješenih predmeta u odnosu na priliv po referatima, povećanje/smanjenje broja neriješenih predmeta, upoređivanje priliva i riješenih predmeta po referatima u odnosu na prethodnu godinu, itd.);
5. Razlozi za značajne promjene u broju neriješenih predmeta (razlozi koji su doveli do značajnog povećanja/smanjenja priliva predmeta, značajne promjene broja riješenih predmeta u odnosu na prethodnu godinu, itd.);
6. Ostvareni rezultati u radu na starim predmetima (procent norme ostvaren na starim predmetima, broj neriješenih predmeta stariji od 1/2/3/4/5 godina na početku izvještajnog perioda, broj riješenih predmeta starijih od 1/2/3/4/5 godina u toku izvještajnog perioda, itd.);
7. Obrazloženje razloga nedovoljnog broja predmeta u radu suda ili pojedinih sudija;

8. Trajanje postupka (prosječno trajanje postupka na svim referatima, referati na kojima se bilježi predugo trajanje postupka, okolnosti koje dovode do produžetka trajanja postupka, poduzete mjere za skraćenje trajanje postupka, itd.);
9. Ostvareni rezultati u radu na predmetima ratnih zločina (broj riješenih predmeta, priliv i broj neriješenih predmeta ratnih zločina, itd.);
10. Ostvareni rezultati u radu na predmetima korupcije i organiziranog kriminala (broj riješenih predmeta, priliv i broj neriješenih predmeta korupcije i organizovanog kriminala, itd.);
11. Zastare predmeta (ukupni broj predmeta u kojima je nastupila zastara u toku izvještajnog perioda, ključni razlozi za nastupanje zastarjelosti, da li je bilo subjektivnih razloga za nastupanje zastare, trend u pogledu broja zastara u odnosu na prethodnu godinu, da li je izvršavana obaveza pravilnog evidentiranja u CMS-u i izvještavanja VSTV BiH od strane postupajućeg sudije, putem predsjednika suda, o donošenju sudske odluke kojom se rad na predmetu završava zbog nastupanja zastarjelosti u skladu sa instrukcijama VSTV BiH, itd.); 
12. Zaključna zapažanja o radu suda u izvještajnom periodu na osnovu prikazanih statističkih podataka i informacija navedenih u statističkom izvještaju;  
13. Informacija o primjeni Smjernica za prevenciju seksualnog i rodno zasnovanog uznemiravanja u pravosudnim institucijama u BiH;

14. Informacija o aktivnostima, poduzetim u cilju implementacije Strategije za unapređenje rodne ravnopravnosti u pravosuđu BiH, i postignutim rezultatima;

15. Informacija o održanim sastancima sa notarima (identificirani problemi u radu, razmotrena pitanja i predložene mjere značajne za unapređenje rada notara i sudova usmjerenih ka smanjenju broja i trajanja neriješenih ostavinskih predmeta). Ukoliko sastanci nisu održani potrebno je navesti objašnjenje i razloge neodržavanja istih.
16. Planirane mjere za poboljšanje stanja u sudu;
17. Ostalo.
Ove Smjernice za izradu godišnjeg narativnog izvještaja o radu sudova – Prečišćeni tekst - stupaju na snagu danom donošenja i primjenjivati će se na godišnje izvještavanje za 2023. godinu i nadalje.

Sarajevo, 08.02.2023. godine

                    

 

[image: image1.png]



           Predsjednik VSTV BiH





MP


         Halil Lagumdžija








� Ovaj prečišćeni tekst obuhvata:


Smjernice za izradu godišnjeg narativnog izvještaja o radu sudova usvojene na sjednici VSTV BiH održanoj 28. i 29.09.2022. godine (broj 06-08-3-3755-1/2022);


Tekst koji je označen sa bold i italic predstavlja dopune Smjernica usvojene na sjednici VSTV BiH održanoj 08. i 09.02.2023. godine, ove dopune se odnose na tačku 11. i novu tačku 14.

